Төсөл

Цахим хөгжил, харилцаа холбооны 
сайдын 2022 оны ..... дугаар 
сарын ..... –ны өдрийн ..... дугаар 
тушаалын хавсралт 

ТӨРИЙН АЛБАН ХААГЧИД ТООН ГАРЫН ҮСГИЙН ГЭРЧИЛГЭЭ ОЛГОХ, ТҮҮНИЙГ ТҮДГЭЛЗҮҮЛЭХ, СЭРГЭЭХ, ХҮЧИНГҮЙ БОЛГОХ ЖУРАМ
Нэгдүгээр зүйл. Нийтлэг үндэслэл
1.1. Энэхүү журмын зорилго нь цахим орчинд төрийн чиг үүргийг хэрэгжүүлэхэд зориулан төрийн албан хаагч /цаашид “албан хаагч” гэх/, төрийн болон орон нутгийн өмчит хуулийн этгээдийн зохих албан тушаалтанд тоон гарын үсгийн гэрчилгээ олгох /цаашид “гэрчилгээ” гэх/, түүнийг түдгэлзүүлэх, сэргээх, хүчингүй болгохтой холбоотой харилцааг зохицуулахад оршино. 
1.2. Улсын бүртгэлийн байгууллагаас олгосон гэрчилгээтэй холбогдох харилцааг энэхүү журмаар зохицуулахгүй 
1.3. Тоон гарын үсгийн гэрчилгээ олгох тусгай зөвшөөрөл эзэмшигч/цаашид “гэрчилгээжүүлэх байгууллага” гэх/ төрийн албан хаагчид тоон гарын үсгийн гэрчилгээ олгоно. 
1.4. Байгууллага захиргаа, хүний нөөцийн асуудал хариуцсан нэгжийн дор хаяж нэг албан тушаалын тодорхойлолтод гэрчилгээтэй холбогдох асуудлыг хариуцах чиг үүргийг нэмж, батлуулна. 
1.5.Төрийн албан хаагчид тоон гарын үсгийн гэрчилгээ олгохтой холбоотой зардлыг хүсэлт гаргагч байгууллага бүрэн хариуцна.  
1.6. Төрийн албан хаагчид гэрчилгээ олгох үйлчилгээний тарифыг Харилцаа холбооны зохицуулах хорооноос баталсан гэрчилгээ олгох үйлчилгээний тариф тогтоох аргачлалын дагуу гэрчилгээжүүлэх байгууллага өөрөө тогтооно.  
Хоёрдугаар зүйл. Төрийн албан хаагчийн гэрчилгээ авах хүсэлт гаргах 
2.1. Байгууллагын хүний нөөц, захиргааны асуудал хариуцсан нэгжийн албан хаагч гэрчилгээ авах, хүчинтэй хугацааг сунгуулах албан хаагчдын мэдээллийг нэгтгэж нэгжийн даргаар баталгаажсан албан тоотоор гэрчилгээжүүлэх байгууллагад хүргүүлнэ.
2.2. Байгууллагын албан тоотод албан хаагч тус бүрээр дараах баримтуудыг хавсаргана: 
· Гэрчилгээ олгох цахим болон хэвлэмэл маягтыг үнэн зөв бөглөсөн байх 
· Иргэний цахим үнэмлэхийн хуулбар
· Хоёр хувь гэрээ/албан хаагчийн гарын үсгээр баталгаажсан байх/ 
2.3. Байгууллага, албан тушаалын тоон гарын үсгийн гэрчилгээ авах тохиолдолд Улсын бүртгэлийн гэрчилгээний хуулбарыг гэрчилгээжүүлэх байгууллагад хүргүүлнэ.  
Гуравдугаар зүйл.Хүсэлтийг хүлээн авч, шийдвэрлэх
3.1.Гэрчилгээжүүлэх байгууллага албан тоотыг хүлээн авсан даруйд өөрийн гэрчилгээжүүлэх бодлого, гэрчилгээжүүлэх үйл ажиллагааны журмын дагуу хэрэглэгчийг таньж баталгаажуулна.
3.2.Таньж баталгаажуулах явцад гарсан зөрчлийг тэр даруй хүсэлт гаргагч байгууллагад мэдэгдэж, шийдвэрлүүлэх. 
3.3.Гэрчилгээжүүлэх байгууллага таньж баталгаажуулсны дараа албан хаагч, албан тушаал тус бүрийн гэрчилгээг үүсгэнэ.
Дөрөвдүгээр зүйл.Тоон гарын үсгийн гэрчилгээ олгох
4.1.Гэрчилгээжүүлэх байгууллага тоон гарын үсгийн гэрчилгээтэй тээгч, нууц үгийг агуулсан битүүмжилсэн дугтуйнд хийн албан хаагч тус бүрд биечлэн хүлээлгэн өгч, хүлээлгэн өгсөн тухай гарын үсгээр баталгаажуулна.
4.2.Гэрчилгээжүүлэх байгууллага хүсэлтийг хүлээн авснаас хойш ажлын 5 хоногт багтаан албан хаагчийн тоон гарын үсгийн гэрчилгээг үүсгэж, албан хаагч тус бүр хүлээлгэн өгнө.  
Тавдугаар зүйл. Төрийн албан хаагчийн тоон гарын үсгийн гэрчилгээг түдгэлзүүлэх, сэргээх, хүчингүй болгох
5.1. Төрийн албан хаагчийн гэрчилгээг түдгэлзүүлэх, сэргээх, хүчингүй болгохтой холбоотой харилцааг цахим гарын үсгийн тухай хуульд заасны дагуу хэрэгжүүлнэ.
5.2. Байгууллагын албан ёсны мэдэгдлийг үндэслэж гэрчилгээжүүлэх байгууллага төрийн албан хаагчийн гэрчилгээг түдгэлзүүлж, сэргээж, хүчингүй болгоно.
5.2.1. Тухайн албан хаагчийн албан тушаал өөрчлөгдсөн, огцорсон, халагдсан даруй байгууллага гэрчилгээг түдгэлзүүлэх, сэргээх, хүчингүй болгох тухай гэрчилгээжүүлэх байгууллагад мэдэгдэнэ.   
Зургадгаар зүйл. Төрийн албан хаагч тоон гарын үсэг ашиглах 
6.1. Төрийн албан хаагч тоон гарын үсгийг Нийтийн мэдээллийн ил тод байдлын тухай хуульд заасны дагуу төрийн цахим үйл ажиллагаанд ашиглана. 
6.2. Төрийн албан хаагч Цахим гарын үсгийн тухай хуулийн 14 дүгээр зүйлд заасан эрх, үүргийг хэрэгжүүлж гэрчилгээний нууцлал, аюулгүй байдлыг хангана. 
6.3. Албан хаагч хүчингүй болсон, түдгэлзүүлсэн, сэргээгээгүй тоон гарын үсэг ашиглахыг хориглоно.  
Долдагаар зүйл. Төрийн байгууллагын эрх, үүрэг 
7.1. Хүсэлт гаргагч төрийн байгууллага гэрчилгээ авах хүсэлтийг заасан хугацаанд шийдвэрлэхийг гэрчилгээжүүлэх байгууллагаас шаардах эрхтэй  
7.2. Гэрчилгээжүүлэх байгууллагын үйлчилгээний талаар мэдээлэл хүсэх хүсэх эрхтэй. 
7.3. Төрийн байгууллага өөрийн албан хаагчийн тоон гарын гэрчилгээнд тусгах мэдээллийн үнэн, зөв байдлыг бүрэн хариуцах үүрэгтэй. 
7.4. Төрийн албан хаагчийн тоон гарын үсгийн нууцлал алдагдсан, хаяж үрэгдүүлснийг мэдсэн даруйд гэрчилгээжүүлэх байгууллагад мэдэгдэх үүрэгтэй  
Наймдугаар зүйл. Гэрчилгээжүүлэх байгууллагын эрх, үүрэг 
8.1.Төрийн байгууллагаас байгууллагын болон албан хаагчийн талаар үнэн зөв мэдээлэл ирүүлэхийг шаардах 
8.2.Төрийн байгууллагад байгууллагын болон албан хаагчийн гэрчилгээний хүчинтэй хугацаа дуусахаас хамгийн ихдээ 30 хоногийн өмнө мэдэгдэх 
8.3.Мэдээллийн систем, мэдээллийн сүлжээ, үйлчилгээний нууцлал, аюулгүй байдал алдагдсаныг мэдсэн даруйд төрийн байгууллагад мэдэгдэх. 

9.1. Энэхүү журмыг 2022 оны 05 дугаар сарын 01-ний өдрөөс эхлэн дагаж мөрдөнө. 

